Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՅԻՍԻ 29-Ի N 750-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը (նպատակը)
2015 թվականի փոփոխություններով ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: ՀՀ ֆինանսների նախարարության գործառույթները սահմանված են «Կառավարության կառուցվածքի և գործունեության մասին» օրենքով հաստատված հավելվածով, որտեղ գույքահարկի և հողի հարկի ծանուցագրերի ու անդորրագրերի (այսուհետ՝ ծանուցագրեր և անդորագրեր ) տրամադրման գործընթացի կազմակերպման, իրականացման կամ մեթոդական ղեկավարման վերաբերյալ գործառույթներ սահմանված չեն: Հետևաբար, պետական կառավարման մարմինների գործունեությունը սահմանադրական պահանջներին համապատասխանեցնելու, իսկ ծանուցագրերի ու անդորրագրերի տրամադրման գործընթացը, ծրագրային բյուջետավորման սկզբունքներին համապատասխան, ոլորտը կարգավորող պատասխանատու պետական մարմնի կողմից արդյունավետ և միատեսակ կարգավորելու անհրաժեշտությամբ պայմանավորված մշակվել է ««Հայաստանի Հանրապետության կառավարության 2003 թվականի մայիսի 29-ի N 750-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծ:


1. Ընթացիկ իրավիճակը և խնդիրները.
[bookmark: _GoBack]Հայաստանի Հանրապետության կառավարության 
2003 թվականի մայիսի 29-ի N 750-Ն որոշմամբ կանոնակարգվում են Հայաստանի Հանրապետության տեղական ինքնակառավարման մարմինների կողմից համայնքների վարչական տարածքներում գտնվող հողամասերի հողի հարկի և գույքահարկով հարկվող օբյեկտ համարվող շինությունների, ինչպես նաև սեփականության իրավունքով ֆիզիկական անձանց պատկանող փոխադրամիջոցների գույքահարկի (այսուհետ՝ գույքային հարկեր) գծով եկամուտների հաշվառման, վճարումների ընդունման (այդ թվում՝ ժամկետանց հարկային պարտավորությունների հավաքագրման) կազմակերպման հետ կապված հարաբերությունները: 
Գույքային հարկերի գծով եկամուտների հաշվառումը և վճարումների ընդունումը իրականացվում է տեղական ինքնակառավարման մարմինների միջոցով: Նշված գործառույթի իրականացման համար ՀՀ մարզպետարանների (Երևանի քաղաքապետարանի) կողմից տեղական ինքնակառավարման մարմիններին հատկացվում են ծանուցագրեր և անդորրագրեր, իսկ ՀՀ մարզպետարանները (Երևանի քաղաքապետարանը) իրենց հերթին ծանուցագրերը ու անդորրագրերը ստանում են ՀՀ ֆինասների նախարարությունից:
«Կառավարության կառուցվածքի և գործունեության մասին» օրենքով հաստատված հավելվածի համաձայն ՀՀ տարածքային կառավարման և զարգացման նախարարությունը  մշակում և իրականացնում է տեղական ինքնակառավարման մարմինների գործունեության արդյունավետության բարձրացման ոլորտում կառավարության քաղաքականությունը, իսկ ՀՀ վարչապետի 2018 թվականի հունիսի 11-ի N 727-Լ որոշմամբ հաստատված ՀՀ տարածքային կառավարման և զարգացման նախարարության կանոնադրության համաձայն վերջինիս խնդիրներից է պետական և տեղական ինքնակառավարման մարմինների միջև փոխհարաբերությունների ապահովումը:
Այսինքն, լիազորություններ սահմանող իրավական ակտերի համալիր վերլուծության արդյունքում հանգում ենք այն եզրահանգման, որ Հայաստանի Հանրապետությունում տեղական ինքնակառավարման մարմինների գործունեությունը կանոնակարգող և մեթոդական ղեկավարում իրականացնող մարմինը ՀՀ տարածքային կառավարման և զարգացման նախարարություն է, մինչդեռ այդ պայմաններում, ՀՀ կառավարության 2003 թվականի մայիսի 29-ի N 750-Ն որոշմամբ ՀՀ տարածքային կառավարման և զարգացման նախարարությունն որևէ կերպ ներգրավված չէ գույքային հարկերի գծով եկամուտների հաշվառման ու վճարումների ընդունման գործընթացում՝ մասնավորապես ծանուցագրերի ու անդորրագրերի տպագրման, հաշվառման և հատկացման գործընթացում: Նշված գործառույթը իրականացվում է  ՀՀ ֆինանսների նախարարության կողմից: 

3.Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության ֆինանսների նախարարության կողմից:
1. Ակնկալվող արդյունքը. 
Ոլորտային պետական մարմնի կողմից ծանուցագրերի և անդորրագրերի տրամադրման գործընթացի կազմակերպման ապահովում:




ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՅԻՍԻ 29-Ի N 750-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2003 թվականի մայիսի 29-ի N 750-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՅԻՍԻ 29-Ի N 750-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2003 թվականի մայիսի 29-ի N 750-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա: 
